
Сказка Медведь и лиса

Весть овто сась ривезнень да корты: дай, ривезь патяй, видьтянокъ товзюро.

— Давай. Видьсть сынь. Кода товзюрось кенерсь, овто сась ривезнень и мери:
ривезь патяй, а ривезь патяй, тонъ прякшке, эл’ алкске саятъ? Ривезь мери:
монъ ужъ прякшке саянъ: монень ладна.

— Монъ ин’ алкске саянъ... Ней дай, прякатъ паньдянокъ. Сынь прякатъ
паньсть. Кода писть прякатне, сьшь кармасть ярсамо. Ривезень пряканзо седе
ётъ. Овто кежiявсь: ну, давай ней, репснэ видьтянокъ. Сынь видьсть.

Кода репствэ кенерсть, ривезь мери овтонень: покштяй, а покштяй! тонъ
мезе саятъ?

— Ней монь а манясамакъ: монъ верькске саянъ! Монень ино паро алкскесь
какъ...

— Ривезь патяй, ней давай, прякатъ паньдянокъ. Давай! Паньсть сынь
прякатъ. Ривезень пряканзо таго седе ётъ. Овт’ икеленде якъ пекъ кежiявсь:
аштекъ, мери, монъ сонзо сэвса. Овто ривезнень мери: монь пекемъ пекъ
вачсь.

— Монь гакъ вачсь. Овто мери: кинь човине вальгеезэ, сень сэвсынек. Ривезь
кармась морамо човинестэ; овто кургонзо автизе, сельмензэ конинзе да
давай рангамо. Ривезь куйсто куйсъ да оргодсь. Кода овтовь морамозо явась,
сонъ сельмензэ панжинзе, ривезь ужъ арась.

